
TIRANE REPUBLIKA E SHQIPERISE



        
BASHKIA TIRANË

KËSHILLI BASHKIAK

V E N D I M 

Nr. 40, datë 19.04.2023

“PËR

 MIRATIMIN NË PARIM TË DHËNIES ME QIRA, ME KONKURRIM, TË NJË SIPËRFAQEJE PREJ 1284 M2, PJESË E PASURISË ME NR. 8/72, ZONA KADASTRALE 8270, ME EMËRTIM “AKUADROMI I TIRANËS”
Në mbështetje të nenit 113 pika 2 të Kushtetutës, nenit 8, pika 2, nenit 9, pika 1, nënpika 1.1 shkronja b dhe nënpika 1.2, shkronja c, nenit 54, shkronja e/1, nenit 55, pikat 3 dhe 6 të ligjit nr. 139/2015 “Për vetëqeverisjen vendore”, të ndryshuar, nenit 28, pika 2, të ligjit nr. 44/2015, “Kodi i Procedurave Administrative i Republikës së Shqipërisë”, vendimit nr. 953, datë 02.12.2020 të Këshillit të Ministrave “Për transferimin në pronësi të Bashkisë Tiranë, për Njësinë Administrative Tiranë, të pasurive me nr. 8/72, 8/700, 8/582, zona kadastrale 8270, të pasurive me nr. 3/221, 3/219, zona kadastrale 8210, dhe të pasurisë me nr. 2/21, zona kadastrale 8150”, vendimit nr. 54, datë 05.02.2014 të Këshillit të Ministrave “Për përcaktimin e kritereve, të procedurës e të mënyrës së dhënies me qira, enfiteozë apo kontrata të tjera të pasurisë shtetërore”, të ndryshuar, udhëzimit nr. 13, datë 26.04.2018 “Për zbatimin e vendimit të Këshillit të Ministrave nr. 54, datë 05.02.2014, “Për përcaktimin e kritereve, të procedurës dhe të mënyrës së dhënies me qira, enfiteozë apo kontrata të tjera të pasurisë shtetërore”, të ndryshuar”, vendimit nr. 1, datë 17.02.2023 të Këshillit Drejtues të Qendrës Sportive Tirana, dhe memos nr. 7249/3 prot., datë 07.04.2023 të Drejtorisë së Përgjithshme të Menaxhimit Financiar, me propozim të Kryetarit të Bashkisë, Këshilli Bashkiak,
V E N D O S I :

1. Miratimin në parim të dhënies me qira, me konkurrim, të një sipërfaqeje prej 1284 m2, pjesë e pasurisë me nr. 8/72, zona kadastrale 8270, me emërtim “Akuadromi i Tiranës”, në administrim të Qendrës Sportive Tirana, nga të cilat 521 m2 sipërfaqe ndërtesë dhe 763 m2 sipërfaqe truall, sipas genplanit bashkëlidhur këtij vendimi.

2. Afati i dhënies me qira të pasurisë të përcaktuar në pikën 1 të këtij vendimi, është 20 (njëzet) vjet. 

3. Ky proces të kryhet nëpërmjet procedurave të konkurrimit, sipas përcaktimeve të vendimit nr. 54, datë 05.02.2014 të Këshillit të Ministrave “Për përcaktimin e kritereve, të procedurës e të mënyrës së dhënies me qira, enfiteozë apo kontrata të tjera të pasurisë shtetërore”, të ndryshuar.

4. Në zbatim të pikës 1, të këtij vendimi, Drejtoria e Përgjithshme Juridike, Aseteve dhe Licencimit dhe Drejtoria e Përgjithshme e Menaxhimit Financiar, në bashkëpunim me cdo strukturë tjetër të vlerësuar të nevojshme, ndjekin të gjithë hapat për zhvillimin e kësaj procedure konkurruese.

5. Autorizohet Kryetari i Bashkisë për nxjerrjen dhe miratimin e akteve të nevojshme, si rrjedhojë e miratimit të këtij vendimi, si dhe lidhjen e kontratës së qirasë, pas përfundimit të procedurave konkurruese.

6. Ngarkohet Kryetari i Bashkisë, Drejtoria e Përgjithshme e Menaxhimit Financiar, Drejtoria e Përgjithshme Juridike e Aseteve dhe Licencimit dhe Qendra Sportive Tirana për ndjekjen dhe zbatimin e këtij vendimi.

Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

